
   
 

25. februar 2020 

 

Inatsisartut Suleriaasianni § 37 imm. 1 naapertorlugu Naalakkersuisunut apeqqutit imaattut matumuuna 

saqqummiuppakka: 

 

Naalakkersuisunut apeqqutit: 

1. 2013-imi Naalakkersuisunit ”Kalaallit Nunaanni imminoortarnernik nuna tamakkerlugu 

pinaveersaartitsitsinermut periusissiaq 2013-2019” saqqummiunneqarsimavoq. Matumuuna 2020-imi 

nuna tamakkerlugu periusissiap naammassereerneratigut imminoortarnernik pinaveersaartitsitsinermut 

pilersaarutit qanoq isikkoqarpat? 

 

2. ”Kalaallit Nunaanni imminoortarnernik nuna tamakkerlugu pinaveersaartitsitsinermut periusissiaq 

2013-2019” tunngavingalugu Naalakkersuisut sunik ilikkangaqarsimappat, aammalu nalilersuinermik 

assigisaannilluunniit saqqummiussisoqarnisaanik pilersaaruteqartoqarpa?  

 

3. Naalakkersuisut allanik suliamut soqutiginaatilinnik paasissutissiisinnaanerlutik? 

(Inatsisartunut ilaasortaq Malene Vahl Rasmussen, Demokraatit) 

 

Tunngavilersuut 

Nunatsinni imminortarnerit amerlavallaarujussuarput, ukiorpassuarnilu taamaassimalluni. Sualummik 

nunani allani imminortarnerit amerlassusaannut assersuutissagutta.  

 

Taamaammallu eqqarsaatitsialaasimavoq Naalakkersuisut 2013-imi ”Kalaallit Nunaanni imminoortarnernik 

nuna tamakkerlugu pinaveersaartitsitsinermut periusissiaq 2013-2019” saqqummiummassuk.  

 

Periusissiaq maanna qaangiussimavoq, ajoraluartumillu paasisimavarput amerlavallaarujussuartut suli 

imminortarmata. Taamaammallu suli imminortarnernik pinaveersaartitsitsinermut periusissiamik 

peqarnissaq pingaaruteqarluinnarpoq, taannarpiarlu peqqutigalugu matumuuna apeqqutikka qulaaniittut 

saqqummiuppakka.  

 

 

Apeqqutima ullut sulliviit naliginnaasut qulit iluanni akineqarnissaat kissaatigaara. 

 

 

 


